
	1. Նախագծի վերնագրում փոփոխություններ բառից հետո անհրաժեշտ է հանել և լրացումներ բառերը, քանի որ նախագծով կատարվում են միայն փոփոխություններ:

	
Ընդունվել է
Կատարվել է համապատասխան փոփոխություն 

	2. Նախագծի 1-ին հոդվածում օրենքի բառից հետո անհրաժեշտ է լրացնել «(այսուհետ՝ Օրենք)» բառերը:

	Ընդունվել է
Կատարվել է համապատասխան լրացում

	3. Նախագծի 1-ին հոդվածով նախատեսվում է Օրենքի 151-րդ հոդվածը շարադրել նոր խմբագրությամբ, ուստի նախագծով խմբագրվող մասում անհրաժեշտ է լրացնել նաև հոդվածի համարը և վերնագիրը:

	Ընդունվել է
Կատարվել է համապատասխան լրացում

	4. Նախագծի 1-ին հոդվածով Հայաստանի Հանրապետության բյուջետային համակարգի մասին» Հայաստանի Հանրապետության օրենքի նոր խմբագրությամբ շարադրվող 151-րդ հոդվածի 1-ին մասի 2-րդ կետն ունի վերանայման և հստակեցման կարիք, քանի որ այն ամբողջական չէ և պարզ չէ, թե ինչ տեղեկատվություն պետք է պարունակի կառավարության ծախսային քաղաքականության ռազմավարությունը շարադրող մասը, ի տարբերություն կառավարության հարկաբյուջետային քաղաքականությունը շարադրող մասի, որի բովանդակության վերաբերյալ կա հստակ սահմանում: 
Հիմնավորման մեջ նշված է, որ Նախագծով ակնկալվող փոփոխության նպատակն այն է, որ փաստաթուղթն առավելապես պարունակի տեղեկություններ հարկաբյուջետային շրջանակի վերաբերյալ, սակայն մանրամասնած չէ, թե ինչ տեղեկությունների մասին է խոսքը:

	
Ընդունվել է մասնակի
Հաշվի առնելով այն հանգամանքը, որ օրենսդրական բարեփոխման նպատակը գործող ՄԺԾԾ փաստաթղթիի բովանդակությունը վերանայելն է  և  ծախսային քաղաքականության վերաբերյալ պետական մարմինների կողմից պարտադիր ներկայացման ենթակա տեղեկատվությունները կրճատելը, այդ իսկ պատճառով Նախագծում կառավարության ծախսային քաղաքականության ռազմավարությունը շարադրող մասի տեղեկությունների վերաբերյալ կետեր չեն սահմանվել: 
Հարկաբյուջետային շրջանակի վերաբերյալ տեղեկությունների մանրամասնեցվածության մասով հարկ է նշել, որ վերջինները բովանդակային առումով փոփոխությունների չեն ենթարկվել, ուստի հիմնավորան մեջ դրանց անդրադարձ չի կատարվել:

	5. Նախագծի 2-րդ հոդվածում 21-րդ հոդվածի բառերից առաջ անհրաժեշտ է լրացնել Օրենքի բառը:

	Ընդունվել է
Կատարվել է համապատասխան լրացում

	6. Նախագծի 3-րդ հոդվածի համաձայն՝ Սույն օրենքի 151-րդ հոդվածի և 21-րդ հոդվածի 4-րդ մասի  դրույթներն ուժի մեջ են մտնում պաշտոնական հրապարակմանը հաջորդող օրվանից և տարածվում են 2026 թվականի և դրան հաջորդող տարիների բյուջետային գործընթացների վրա:
Հիմք ընդունելով այն, որ Նախագծում առկա չէ 151-րդ հոդվածի և 21-րդ հոդվածի 4-րդ մաս, այլ միայն Նախագծով նախատեսվում է «Հայաստանի Հանրապետության բյուջետային համակարգի մասին» օրենքի նշված դրույթները շարադրել նոր խմբագրությամբ, ուստի, անհրաժեշտ է խմբագրել Նախագծի տվյալ հոդվածը: Մասնավորապես՝ նկատի ունենալով, որ Նախագծով այլ հոդվածներում փոփոխություն չի կատարվում՝ նշված հոդվածում անհրաժեշտ է Սույն օրենքի 151-րդ հոդվածի և 21-րդ հոդվածի 4-րդ մասի դրույթներն ուժի մեջ են մտնում բառերը փոխարինել Սույն օրենքն ուժի մեջ է մտնում բառերով:

	





Ընդունվել է
Կատարվել է համապատասխան փոփոխություն

	7. Նկատի ունենալով Նախագծով կարգավորվող հարաբերությունների բովանդակությունը  գտնում ենք, որ Նախագիծն անհրաժեշտ է համաձայնեցնել բոլոր շահագրգիռ մարմինների հետ: 

	
Ընդունվել է ի գիտություն



